ЗАДАНИЯ и ОТВЕТЫ
I тура дистанционной олимпиады по татарскому языку и литературе
для учащихся 9 класса 

Татар теле буенча сораулар
1. Сүзләргә сузык авазлар өстәп, мәкальне языгыз, түбәндә бирелгән грамматик һәм иҗади биремнәрне үтәгез. 
БЕР ГАЛИМ ЙӨЗ НАДАННЫ ҖИҢӘР. 
1. Мәкальдәге сүзләрнең кайсы сүз төркеменә караганлыгын билгеләгез. БЕР (сан)ГАЛИМ (исем)ЙӨЗ(сан) НАДАННЫ(исем) ҖИҢӘР(фигыль).  
2. Җөмлә кисәкләренең асларына сызыгыз. БЕР(аергыч) ГАЛИМ(ия) ЙӨЗ(аергыч) НАДАННЫ(тәмамлык) ҖИҢӘР(хәбәр). 
3. Икенче сүзгә фонетик анализ ясагыз. Галим –га-лим,хәрефләр-5, авазлар-[гъ]яңгырау, кече  тел тартыгы,[а]иренләшмәгән калын сузык ,[л] парсыз яңгырау, тел алды тартыгы,[и] иренләшмәгән нечкә сузык,[м] парсыз яңгырау, ирен-ирен тартыгы.
4. Мәкальдә кулланылган сүзләрдән мөмкин кадәр яңа сүзләр төзеп языгыз. Йөзүче,галимлек.
5. Кайсы сүзнең омоним парлары бар, фикерегезне җөмләләр төзеп аңлатыгыз. Йөз.Күршемә йөз сум акча бирдем. Бу кызның йөзе бигрәк матур.
6. Әлеге тема белән бәйле фикерләрегезне 10 җөмләдән торган бәйләнешле текст итеп языгыз. 
Белем алырга теләмәгән кешенең тормышы кыргый кеше тормышына охшаган:бүген көн үтсә иртәгәсе нәрсә булыр, аның өчен кайгырмый. Шундый кыргый кешеләргә охшамас өчен, белем алырга омтылырга кирәк. Бәләкәй  чагымда, мин үзем дә белемнең әһәмиятен аңлап бетермәгәнмен.   Әмма, хәзер, тормышта белемсез бернинди дә файдалы эшләр эшләп, максатка ирешеп булмаслыгын аңладым. Белем алмыйча, һөнәрле дә, акыллы да булып булмый. Тормышны дөрес, матур итеп төзү өчен, белем кирәк. Мин шуңа төшендем. Белем − яктылык, тормышыбыз  яхшырак булсын өчен, безнең яшәеш юлыбызны гел яктыртып торучы нур ул. Безнең халкыбыз белемле кешегә зур бәя биргән, олылаган, хөрмәтләгән. Бу турыда халыкның бик күп  мәкальләре бар: “Белемсез − берне, белемле меңне егар”, “Белгәнгә − якты, белмәгәнгә караңгы”.Элек-электән килгән  мәкальләр   белем алуның кешелек язмышында тоткан олы ролен аңлаткан. 









2.Җөмләләрдән һөнәри, диалекталь сүзләрне, фәнни терминнар һәм жаргоннарны табып, каршы яктан уклар белән күрсәтегез.
	Ике авыл арасында ләпек ерып йөргән эзләребезне калын кар каплады. (К.Кәримов)

	Жаргон сүз

	Авазларның формант төзелеше аларның спектрында ачык күренә. (Ф.Сафиуллина)

	Диалекталь сүз

	Гомумән, безнең студентлар универда күңелләренә хуш килгән урыннарга яңа исемнәр уйлап табарга яраталар (Көнд.м.)

	Фәнни терминнар

	Юл чатларында плакатлар, “Тракторчы, уңга кермә!” дигән язулар, резервуарлар, промысел вышкалары күзгә чалынып кала. (Г.Ахунов)
	Һөнәри сүзләр



3. Алмашлык сүз төркеме турында языгыз. Исемне,сыйфатны, санны һәм рәвешне алмаштырып килә торган мөстәкыйль сүз төркеме.  Мәгънәләренә карап 7  төркемчәгә бүленә.
4. Нокталар урынына тиешле сүзләр өстәп языгыз.
1. Сингармонизм ике төргә - ИРЕН гармониясенә һәм РӘТ гармониясенә бүленә.
2. [к], [къ], [п] саңгырау тартыклары ике сузык арасында яки сузык белән сонор тартык арасында яңгырау парлары белән [г],[гъ],[б] белән чиратлаша.
3. Сүзнең төп мәгънә белән беррәттән өстәмә мәгънәләргә дә ия булуы аның күпмәгънәлелеге - полисемия  дип атала.
4. Бертөрле аваз составына ия булган сүзләр аваздаш, ягъни, омоним дип атала.
5. Билгеле бер формада гына омоним булган сүзләр омоформа дип атала.
6. Билгеле бер төбәктә генә кулланылган сүзләрне диалекталь дип атыйлар
7. Биеп, шаулый-шаулый, кергәч, чыкканчы - хәл фигыльләр.

Әдәбият буенча сораулар

1. Рун язулы истәлекләргә нинди үзенчәлекләр хас?   Борынгы төрки руник әлифбасы 60 тамгадан тора (төп хәрефләре-36 ). Текстлар уңнан сулга, өстән аска языла.
2. Әлеге фольклор жанрларын күләме кимү ягына таба эзлеклелеккә салып языгыз: бәет – мәкаль – җыр – әкият – табышмак.  Әкият-бәет-җыр-мәкаль-табышмак.
3.“Нәһҗел фәрадис» әсәренең авторы кем?  Мәхмүд Болгари.
4. Аллаһ белән “кушылу”ны алга куйган дини-мистик юнәлешнең исемен атагыз. Суфичылык.
5. Рабгузый иҗаты кайсы әдәби чорга карый?  Алтын Урда чоры әдибе. 
6. Алтын Урда чорының язма истәлекләре нинди характерда (формада) безгә килеп җиткән? Ярлыклар, каберташ язмалары, сәяхәтнамәләр, сүзлекләрфәннең төрле тармаклары буенча китаплар.
7. Г.Кандалый кайсы мәдрәсәләрдә белем ала? Мораса (Чистай якларындагы), Кизләү, Кышкар, Оры, Шонталы   мәдрәсәләрендә белем ала.
8. Г.Кандалыйның “Тотынышып кулың кулга...” (“Мулла белән абыстай”) шигыренең яңалыгын билгеләгез. Сатирик үткенлеге, реалистик характеры һәм халыкчан тел-сурәтләү чаралары.
9. Казан ханлыгы чоры әдәбиятының иң күренекле ике шагыйрен  языгыз. 
       Мөхәммәдьяр. Казан ханлыгының шигъри мирасында Мөхәммәдьяр иҗаты иң югары урында тора. Безгә Мөхәммәдьярның өч әсәре — «Төхфәи мәрдан» («Егетләр бүләге», 1540), «Нуры содур» («Күкрәкләр нуры», 1542) поэмалары һәм «Нәсыйхәт» шигыре мәгълүм. Ул үзенең «Төхфәи Мәрдан»   һәм «Нуры Содур»   поэмаларында гаделлеккә һәм халыкка тугрылыклы хезмәт итәргә чакырган. Мөхәммәдьяр әсәрләрендә кешелеклелек идеаллары мактала һәм әхлак мәсьәләләренә зур игътибар бирелә. Шагыйрь теле аһәңле һәм матур.
       Казан ханлыгының тагы бер күренекле әдибе Кол Шәриф. Колшәриф ХVI гасырның беренче яртысында яшәгән һәм иҗат иткән. Кол Шәриф дигәч безнең күз алдына Казан ханлыгының шагыйре акыл иясе Казан ханлыгы тарихында иң зур роль уйнаган шәхес килеп баса. Кол Шәриф тәрбияле, укымышлы, затлы нәселдән була.
 Әтисе үлгәч Кол Шәриф 1546 елда Казан руханиларының җитәкчесе итеп сайлана. Бу Казан халкының катлаулы, каршылыклы һаләкәт алды еллары була. Колшәриф илдә иминлекне торгызырга, Казан белән Мәскәү арасындагы мөнәсәбәтләрне тыныч юл белән хәл итәргә тели. Әмма явыз Иван бу тәкъдимнәрне кире кага. Казанга каршы сугыш башлый. Колшәриф көрәшкә күтәрелә.
Колшәриф –җәмәгать эшлеклесе, рухани, көрәшче генә түгел- ул әле шагыйрь дә.Әмма бик аз әсәрләре генә сакланып калган.Аның газәл жанрында язылган дүрт шигыре бар.Әсәрләре дини-суфыйчыл характерда.Шагыйрь үз укучысын ваемсызлык йокысыннан уянырга, күңелләрнең, нәфескә бирелмәскә, алланы һәрвакыт истә тотарга чакыра.
Колшәрифнең “Кыйсса Хөбби Хуҗа” дигән дастаны да бар.

10.“Иген иккел, рәхмәт өмит итәр булсаң”, – дигән юлларның авторы кем? 

